
1. -XUSTIFICACIÓN BASEADA NO CONTEXTO

O IES Xulián Magariños de Negreira escolariza a alumnado de diversas etapas:

- Educación Secundaria Obrigatoria.
- Bacharelato, nas modalidades de Humanidades e Ciencias Sociais e Ciencias.
- Formación Profesional Básica de Servizos Comerciais.
- Ciclo Formativo de Grao Medio de Sistemas Microinformáticos e Redes.
- Ciclo Formativo de Grao Superior de Administración de Sistemas Informáticos en Rede.

O claustro de profesorado está formado por 52 persoas, a maioría con destino definitivo no
centro. Con respecto ó persoal non docente, hai un administrativo, dous subalternos e tres
persoas encargadas da limpeza.

O edificio ten o seguinte equipamento: vinte aulas, cinco aulas de desdobres, cinco aulas de
informática, unha biblioteca, un salón de actos, dezaseis seminarios, unha aula de apoio, dous
laboratorios, unha aula de tecnoloxía, dous ximnasios, unha aula de música, dous de plástica,
unha conserxería, unha oficina, a sala de profesorado e  unha cafetería.

Con respecto ás características do alumnado a maioría vive na vila e o resto procede do medio
rural e reside en vivendas unifamiliares, na que conviven varias xeracións. O nivel
socioeconómico das familias é maioritariamente medio-baixo e baixo. A pesar e ser un medio
rural, o número de pais que se adican en exclusiva á agricultura é relativamente baixo,
normalmente alternan este traballo con outras ocupacións. As nais, en cambio, combinan o
traballo na casa coa agricultura.

Conforme se establece no preámbulo do Decreto 229/2011 do 7 de decembro, polo que se
regula a atención á diversidade do alumnado dos centros docentes da Comunidade Autónoma
de Galicia, que segue vixente despois da aplicación da LOMCE - a Ley Orgánica 8/2013, de 9
de decembro -, para a mellora da calidade educativa - concíbese a atención educativa á
diversidade como o conxunto de medidas e accións deseñadas coa finalidade de adecuar a
resposta educativa ás diferentes características, potencialidades, ritmos e estilos de
aprendizaxe, motivacións e intereses e situacións sociais e culturais de todo o alumnado.
Estas medidas e accións implican a toda a comunidade educativa e deben concretarse en
propostas curriculares e organizativas que teñan en conta a pluralidade de todas e cada unha
das alumnas e alumnos.

O Decreto 86/2015 do 25 de xuño, polo que se establece o currículo da educación secundaria
obrigatoria e do bacharelato na Comunidade Autónoma de Galicia, no seu artigo 7 sobre o
alumnado con necesidades específicas de apoio educativo establece que o alumnado que
requira unha atención educativa diferente á ordinaria, por presentar necesidades educativas
especiais, por dificultades específicas de aprendizaxe, trastorno por déficit de atención e
hiperactividade (TDAH), polas súas altas capacidades intelectuais, por se incorporar tarde ao
sistema educativo ou por condicións persoais ou de historia escolar, estableceranse as
medidas curriculares e organizativas necesarias co fin de que poida alcanzar o máximo
desenvolvemento das súas capacidades persoais e os obxectivos e competencias
establecidas en cada etapa para todo o alumnado. Entre estas medidas estableceranse
aquelas que garantan que as condicións de realización das avaliacións se adapten ás
necesidades do alumnado con necesidades específicas de apoio educativo.

O punto 2 do artigo 5, no que se refire á autonomía dos centros, establece que os centros

docentes desenvolverán e complementarán, de ser o caso, o currículo e as medidas de
atención á diversidade establecidas pola consellería con competencias en materia de
educación, adaptándoas ás características do alumnado e á súa realidade educativa, coa
finalidade de atender todo o alumnado. Así mesmo, arbitrarán métodos que teñan en conta
os diferentes ritmos de aprendizaxe do alumnado, favorezan a capacidade de aprender por
si mesmo e promovan o traballo en equipo.

O IES Xulián Magariños, atendendo estes presupostos, pretende favorecer nos seus
diferentes proxectos, programas e concreción nas programacións a atención de todo o
alumnado mediante unha concepción individualizada do ensino e a aprendizaxe. Toda a nosa
acción educativa rexerase polos principios de normalización e inclusión. Esta concepción
obriga a dar respostas educativas axeitadas mediante unha serie de medidas preventivas de
carácter xeral e, de ser necesario, con outras medidas de atención á diversidade de carácter
ordinario ou extraordinario.

2.- IDENTIFICACIÓN E VALORACIÓN DAS NECESIDADES

.- Alumnado 1° ESO procedente do CEIP O Coto.
-Traspaso de información sobre alumnado con NEEs nas reunións de coordinación
entre a orientadora do IES e o orientador do CEIP O Coto. Esta información inclúe os
datos persoais e académicos relevantes do alumnado, as medidas ordinarias ou
extraordinarias de atención á diversidade aplicadas na etapa de primaria e a
recomendación das medidas a adoptar no futuro: exención da 2ª lingua estranxeira,
incorporación a un agrupamento flexible, alumnado con atención do profesorado
especialista en pedagoxía terapéutica, adaptacións curriculares, etc.
- Valorar os informes das especialistas, se é o caso, que acompañan o informe
individualizado (profesorado especialista en pedagoxía terapéutica e audición e
linguaxe).
- Solicitar a información pertinente a outras institucións ou instancias (servizos
sociais do Concello, Menores, Saúde Mental) cando interveñan con alumnado que
se atopa nunha situación persoal, familiar e/ou social desfavorable ou de risco.
- Realizar a avaliación psicopedagóxica preceptiva en caso de aplicar algunha
medida extraordinaria que o requira.
- Avaliación inicial. Reunión preceptiva dos equipos docentes ao comezo de
curso na que se valora a información recollida sobre o alumnado e se toman
decisións colexiadas para establecer as medidas de atención educativa máis
apropiadas en función das necesidades detectadas a nivel individual ou de grupo.

.- Alumnado 1° ESO procedente de centros non adscritos.
- As mesmas actuacións que no grupo anterior excepto o primeiro punto. Nestes

casos se solicitará información sobre o alumnado ao departamento de orientación
do centro de orixe.

.- Alumnado doutros cursos de ESO e Bacharelato que se matriculan por primeira vez
no centro, así como alumno de 1º de Bacharelato procedente do CPI San Vicente
da Baña.
- Análise dos informes individualizados e os consellos orientadores do
alumnado que se incorpora por primeira vez ao centro en determinadas
circunstancias (repetición de curso, promoción con pendentes...) para detectar se
existen necesidades educativas específicas, valorando o nivel de consecución dos
obxectivos da etapa ou curso, as competencias adquiridas e todas aquelas
observacións ou recomendacións sobre o seu estilo de aprendizaxe e as dificultades

detectadas.
- Valoración das necesidades educativas detectadas na avaliación inicial e
decisión de medidas a adoptar.

.- Alumnado do propio centro con necesidades educativas específicas.
- O profesorado comunicará as dificultades de aprendizaxe e as novas
necesidades educativas que se detecten no alumnado por medio dos canles
establecidos en calquera momento do proceso educativo, compartindo esta
información co profesorado titor e o departamento de orientación. Así mesmo, os
equipos docentes, farán tamén unha valoración das necesidades detectadas na
avaliación inicial e nas sucesivas avaliacións ordinarias.

.- Alumnado estranxeiro que se incorpora tardiamente ao sistema educativo.
- O alumnado procedente do estranxeiro matricúlase, como norma xeral, no
curso que lle corresponde por idade. Porén, nos casos nos que se sospeite que
pode haber un desfase curricular significativo, poderá escolarizarse un ano por
detrás do que lle correspondería previa realización dunha proba de nivel de
matemáticas e outra de lingua castelá. Ditas probas foron elaboradas polos
departamentos correspondentes e aprobadas pola Comisión de Coordinación
Pedagóxica.

3.-DETERMINACIÓN DE OBXECTIVOS

Na introdución do Decreto de atención á diversidade afírmase que o obxectivo educativo de
conseguir que todas as persoas acaden o máximo desenvolvemento persoal e social posible
require que se Iles facilite unha educación adaptada ás súas singularidades, que se Iles
garanta unha igualdade efectiva de oportunidades e que se Iles ofrezan os recursos
necesarios, tanto ao alumnado que o precise como aos centros nos que se escolariza. E
sendo isto necesario para a totalidade do alumnado, máis nos casos daquel que presenta
necesidades educativas especiais, dificultades específicas de aprendizaxe, altas capacidades
intelectuais, incorporación tardía ao sistema educativo ou unhas condicións persoais ou de
historia escolar moi desfavorables.

A atención deste alumnado, considerado con necesidade específica de apoio educativo,
deberá axustarse, entre outros, aos principios de normalización de servizos, de flexibilidade
na resposta educativa, de prevención e de atención personalizada.

Por tanto, o obxectivo final do Plan de Atención á Diversidade do centro é lograr que o
proceso educativo se adapte ás necesidades educativas e características de todo o
alumnado, especialmente dos que presentan necesidades específicas de apoio educativo,
mediante a adopción dunha serie de medidas e accións apropiadas tendo en conta o
contexto, as características do alumnado e os recursos materiais e persoais.

OBXECTIVOS XERAIS

- Establecer os criterios básicos que sirvan de referente e marco para que o
centro poida concretar cada curso e en todo momento o axuste das respostas
educativas apropiadas a cada alumno/a e o seu contexto.
- Servir como ferramenta ou instrumento que permita ao centro, despois de
valorar as necesidades específicas de apoio educativo do alumnado, elaborar,
planificar e organizar as medidas ordinarias ou extraordinarias de atención á

diversidade e priorizar os recursos materiais e persoais de que se dispón, para
adaptalos e axustalos ás necesidades educativas.
- Constituír unha guía para identificar aqueles aspectos da atención á
diversidade que precisen melloras cara ao curso seguinte en función da valoración
realizada cada curso e da detección de novas necesidades.
- Fomentar a colaboración do profesorado e os departamentos na detección e
valoración de necesidades educativas específicas.
- Lograr a implicación e coordinación do profesorado e os departamentos na
elaboración, planificación, organización e correcta aplicación das medidas de
atención á diversidade que se establezan.
- Proporcionarlle ao alumnado unha resposta educativa adecuada e de
calidade que Ile permita acadar o maior desenvolvemento persoal e social.
- Adaptar de forma especial dita resposta educativa ao alumnado con
necesidades específicas de apoio educativo matriculado no centro no momento que
se detecten.
- Elaborar e planificar propostas educativas con medidas preventivas xerais
ordinarias que poidan mellorar o proceso de ensino e aprendizaxe, así como o
desenvolvemento persoal e social de todo o alumnado: estratexias didácticas e
organizativas que afecten á metodoloxía, á planificación de actividades, ao uso dos
recursos didácticos...
- Elaborar e planificar propostas educativas con medidas xerais ordinarias e
extraordinarias, máis específicas, adaptadas ao alumnado con necesidades de apoio
educativo e dificultades de aprendizaxe.
- Organizar os recursos persoais e materiais do centro co fin de facilitar unha
resposta educativa adecuada a todo o alumnado, especialmente aos que presentan
necesidades específicas de apoio educativo.
- Fomentar a participación e colaboración das familias implicando aos pais e
nais no proceso educativo dos seus fillos/as.
- Fomentar a coordinación con institucións ou organismos externos ao Centro.

4.- DESCRICIÓN DE ACTUACIÓNS, MEDIDAS E/OU PROGRAMAS PARA A ATENCIÓN Á
DIVERSIDADE.

CONCEPTO
No marco do decreto, e de acordo ao disposto na LOMCE, enténdese por medidas de
atención á diversidade aquelas actuacións, estratexias e/ou programas destinados a
proporcionar unha resposta axustada ás necesidades educativas do alumnado. Estas
medidas clasifícanse en ordinarias e extraordinarias e estarán recollidas no Plan xeral de
atención á diversidade e nas concrecións anuais de dito plan.

O profesorado titor será o encargado de informar ás familias do alumnado con NEE e NEAE
da evolución das medidas de atención á diversidade aplicadas ás súas fillas e fillos. Dita
información se facilitará a principio de curso, cando haxa unha variación e sempre que a
familia o solicite.

MEDIDAS ORDINARIAS

Considéranse medidas de atención á diversidade de carácter ordinario todas aquelas que
faciliten a adecuación do currículo prescritivo ao contexto sociocultural dos centros e ás
características do seu alumnado sen alterar de maneira significativa os seus obxectivos,
contidos e criterios de avaliación. Estas medidas teñen como finalidade dar resposta ás

diferenzas en competencia curricular, motivación, intereses, habilidades sociais, estratexias,
estilos e ritmos de aprendizaxe, estando destinadas a facilitar a consecución dos obxectivos
e competencias establecidas nas diferentes ensinanzas.

Sen prexuízo do establecido na normativa reguladora de cada etapa ou ensinanza, entre as
medidas ordinarias de atención á diversidade inclúense:

a) Adecuación da estrutura organizativa do centro (horarios, agrupamentos, espazos)
e da organización e xestión da aula ás características do alumnado.

A dirección do centro, co asesoramento do departamento de orientación, determinará os
agrupamentos de alumnado nos diferentes niveis priorizando, sempre que sexa posible, os
criterios de carácter pedagóxico. Dita organización se realizará en función das necesidades do
alumnado, con especial atención a aquel con necesidade específica de apoio educativo, e da
dispoñibilidade de recursos materiais e personais.

Os grupos de reforzo e os agrupamentos asisten a aulas máis pequenas situadas no edificio
principal. Todas as aulas do centro están dotadas de diversos medios técnicos (proxector e
ordenador) para facilitar o uso de recursos didácticos que requiran medios audiovisuais, con
acceso á rede e a materiais informáticos. Tamén contamos cunha aula de Pedagoxía
Terapéutica con material adaptado e recursos técnicos e didácticos para atender o alumnado
con dificultades de aprendizaxe.

b) Adecuación das programacións didácticas ao contorno e ao alumnado.

Os departamentos determinarán nas correspondentes programacións didácticas os obxectivos
e contidos básicos das súas materias que constituirán a base para determinar e realizar os
reforzos tanto na aula con todo o alumnado como a nivel individual ou en agrupamentos,
reforzos e desdobramentos.

Desta maneira cada docente na súa aula, en función do nivel de competencia curricular e
dificultades do alumnado, poderá priorizar obxectivos e/ou modificar a secuencia dos mesmos
atendendo a criterios de carácter funcional, relacionados co desenvolvemento das
competencias básicas e que Ile permitan ao alumno/a unha maior autonomía na aprendizaxe.

Os departamentos tamén priorizarán bloques de contidos básicos, seleccionarán aqueles de
carácter máis funcional e interdisciplinar e precisarán os contidos mínimos de cada unidade
didáctica tendo en conta as circunstancias e o contexto dun alumno/a individual ou dun grupo.

c) Metodoloxías baseadas no traballo colaborativo en grupos heteroxéneos, titoría
entre iguais, aprendizaxe por proxectos e outras que promovan a inclusión.

A Dirección do centro e a Comisión De Coordinación Pedagóxica promoverán que o
profesorado se forme en metodoloxías como o traballo por proxectos e o traballo cooperativo
como vía para promover a plena inclusión de todo o alumnado.

Os departamentos didácticos deberán establecer as directrices xerais a seguir polo
profesorado das súas materias no referente á metodoloxía, elixindo en función do tipo de
tarefa e o estilo de aprendizaxe do alumnado a modalidade de agrupamento máis axeitada
en cada momento: traballo individual, traballo en parella, traballo cooperativo ou titoría entre
iguais. Serán as xefaturas de departamento as encargadas de velar porque haxa a maior
uniformidade metodolóxica posible nas materias e, especialmente, entre os distintos grupos

dun mesmo nivel

d) Adaptación dos tempos e instrumentos ou procedementos de avaliación.

Os distintos departamentos establecerán nas súas prgramacións os instrumentos e
procedementos de avaliación que consideren máis axeitados para as súas materias de xeito
xeral e a adaptación das mesmas para o alumnado con NEAE. Velarán por que sexan
variados e permitan que o alumnado con diferentes capacidades poda plasmar o que sabe
(probas orais, exames de resposta múltiple, traballos de grupo, proxectos audiovisuais, etc.)

En calquera caso, dada a importancia da individualización dos procesos de avaliación, o
profesorado terá en conta as características e dificultades do seu alumnado concreto e poderá,
polo tanto, modificar e flexibilizar os tempos e instrumentos de avaliación.

e)  Aula de convivencia inclusiva: Recollida e regulada no Plan de Convivencia do
centro.
f)  Desdobramento de grupos.

Consiste en dividir un grupo en dous seguindo aqueles criterios que establezan de xeito
coordinado a Xefatura de Estudos, o departamento de orientación e os departamentos
didácticos implicados. Esta medida favorece unha atención máis personalizada ao baixar a
ratio, o que permite reforzar a aquel alumnado con dificultades de aprendizaxe realizando
modificacións de carácter metodolóxico: agrupamentos, traballo cooperativo, planificación
máis flexible de actividades, maior utilización de materiais e recursos didácticos, variar
técnicas e instrumentos de avaliación etc.

O desdobramento é recomendable nos primeiros cursos ou en grupos con elevado número
de alumnado ou pola alta concentración de alumnado repetidor e/ou con dificultades de
aprendizaxe. Esta medida dependerá dos recursos persoais do instituto e da decisión da
dirección de acordo cos departamentos correspondentes, pero é idónea nas materias de
carácter máis instrumental, idiomas estranxeiros ou en materias que comportan traballo de
taller.

g)  Reforzo educativo e apoio do profesorado con dispoñibilidade horaria.

A finalidade destes apoios será reforzar de forma prioritaria as técnicas instrumentais básicas
(comprensión e expresión oral e escrita, vocabulario, cálculo e resolución de problemas)
correspondentes ás materias de linguas e matemáticas dedicándolle máis tempo ao alumnado,
mellorando as axudas didácticas (máis actividades e material apropiado, propostas
metodolóxicas adaptadas ao estilo de aprendizaxe) e un seguimento individualizado para que
cada alumno/a poida acadar as competencias básicas e os obxectivos da materia.

h)  Programas de enriquecemento curricular.

Nas programacións de cada materia, os departamentos deberán contemplar a inclusión de
obxectivos, contidos e planificar actividades de ampliación ou enriquecemento para alumnado
con bo rendemento escolar e/ou altas capacidades intelectuais.

Os departamentos, en función dos criterios de organización e da dispoñibilidade de recursos
persoais, determinarán se é posible reservar algunha hora complementaria para atender as
necesidades de ampliación de currículo do alumnado con altas capacidades.

Tamén se animará e estimulará este tipo de alumnado para que participe naqueles
concursos ou actividades que respondan ás súas necesidades, intereses e que fomenten a
motivación por ampliar a formación e seguir aprendendo.

j)  Programas de reforzo nas áreas instrumentais básicas.

Alumnado destinatario: (1° e 2° ESO)

Poderá seguir un programa de reforzo con atribución horaria o alumnado que:

- Promocione á ESO desde Primaria por imperativo legal.

- Conte cun informe do departamento de orientación do CEIP de orixe que así o
aconselle.

- Repita 1º ou 2º curso.

- Promocionase a 2º curso sen superar todas ou algunha das materias instrumentais.

O alumnado que participe nestes programas quedará exento da 2ª lingua estranxeira.

Profesorado que imparte os reforzos.

A impartición das linguas galega e castelá corresponderalle, preferentemente, ao
profesorado dos departamentos de Lingua Galega e Literatura, Lingua Castela e Literatura,
Inglés, Francés, Latín e Grego.

A impartición de matemáticas corresponderalle, preferentemente, ao profesorado dos
departamentos de Matemáticas, Física e Química, Bioloxía e Xeoloxía e Tecnoloxía.

Estes programas teñen atribución horaria, estarán baseados nos mínimos esixibles do curso
correspondente e suporán unha atención personalizada para lograr o dominio suficiente
expresado nos ditos mínimos.

Malia que o reforzo non ten cualificación como tal, o profesorado que o imparte coordinarase
co profesorado da materia correspondente para que o traballo realizado no reforzo sexa tido
en conta na avaliación.

k)  Programas de recuperación.

No caso de que os departamentos teñan profesorado que non teña o seu horario completo
poderanse establecer programas de recuperación de materias non instrumentais pendentes de
1º de ESO. Estes programas terán atribución horaria. O alumnado que participe neles quedará
exento da segunda lingua estranxeira.

Alumnado destinatario: alumnado que promociona a 2° ESO coas materias instrumentais
superadas e outras materias pendentes.

As ensinanzas dos programas de recuperación de materias pendentes non instrumentais
estarán baseados nos mínimos esixibles do curso correspondente. O profesorado que
imparta o programa coordinarase coa xefatura do seu departamento para que o traballo
realizado no programa de recuperación se reflicta na cualificación da materia pendente.

l)  Programas de habilidades sociais.

Estes programas están establecidos no Plan de acción titorial do centro para todo o alumnado.
No Plan de Convivencia do Centro recóllense aqueles programas máis específicos para o
alumnado enviado reiteradamente á aula de convivencia ou para o alumnado que sexa
sancionado coa suspensión do dereito de asistencia ao centro.

m) Exención da segunda lingua estranxeira.

O alumnado dos cursos de primeiro e segundo de ESO que presente dificultades continuadas
no proceso de aprendizaxe, en particular nas materias lingüísticas, poderá quedar exento de
cursar a materia de Segunda Lingua Estranxeira. Neste caso recibirá reforzo educativo
naqueles aspectos en que se detectasen as dificultades, logo do informe pertinente da persoa
titora da etapa ou curso anterior, coa colaboración do Departamento de Orientación, no cal se
fará explícito o motivo da medida adoptada. Nos seus documentos de avaliación figurará coa
mención de exento/a.

A competencia da decisión recaerá na dirección do centro docente, oídas as nais, os pais
ou os/as titores/as legais do alumnado afectado pola medida.

o) Protocolos de atención educativa ao alumnado con NEAE.

No caso de alumnado con TDAH (Trastorno de atención e hiperactividade), dislexia, trastorno
xeneralizado do desenvolvemento, ou calquera outro que a Consellería poda publicar
aplicarase o establecido nos protocolos establecidos para o alumnado destas características.
Ditos protocolos, de obrigado cumprimento, establecen medidas xerais que hai que
individualizar para cada caso concreto. Ao comezo da actividade lectiva en cada curso
-despois da avaliación inicial no caso de alumnado de novo ingreso- o departamento de
orientación emitirá un informe por cada alumna/o sometido a protocolos coas medidas que se
consideran máis axeitadas dadas as súas características individuais. Dito informe será
modificado cantas veces sexan necesarias durante o curso en función da evolución do
alumnado e da coordinación cos servizos externos, nomeadamente médicos, que os atendan.

MEDIDAS EXTRAORDINARIAS

Considéranse medidas extraordinarias de atención á diversidade todas aquelas dirixidas a
dar resposta ás necesidades educativas do alumnado con necesidade específica de apoio
educativo que poden requirir modificacións significativas do currículo ordinario e/ou supoñer
cambios esenciais no ámbito organizativo, nos elementos de acceso ao currículo ou na
modalidade de escolarización. Aplicaranse unha vez esgotadas as de carácter ordinario ou
por resultaren estas insuficientes.

Para a aplicación das medidas extraordinarias será necesaria a autorización da dirección do
centro educativo, do servizo de inspección educativa, da xefatura territorial ou da dirección
xeral que proceda, e, se é o caso, informe xustificativo do correspondente servizo de
orientación.

Considéranse medidas extraordinarias de atención á diversidade, entre outras, as
seguintes:

a)  Adaptacións curriculares individualizadas.

Concepto
- Consisten en modificacións de un ou máis elementos prescriptivos de currículo
(obxectivos, contidos, criterios de avaliación) para atender as necesidades educativas dun
alumno/a motivadas tanto por dificultades como polas súas capacidades excepcionais.

- O referente serán os obxectivos xerais da etapa, ciclo ou curso no que está escolarizada a
alumna/o. Poderán incluírse obxectivos ou contidos doutra etapa ou ciclo distinto do que
cursa o alumno/a.

-  Levaranse a cabo no contexto educativo ordinario, agás en casos excepcionais.

- Decidirase a súa elaboración só cando se esgoten outras medidas de intervención
ordinaria.

Condicións

-  Precisarán a autorización da inspección educativa correspondente.

- Poderanse modificar os obxectivos, contidos e criterios de avaliación que poderán ser
adaptados, reducidos, suprimidos, complementados ou ampliados.

- O deseño e desenvolvemento será responsabilidade do profesor/a que lle imparte a
materia ao alumno/a, coa colaboración do departamento didáctico correspondente, co
asesoramento do responsable da orientación do centro ou do equipo psicopedagóxico, e, se
é o caso, de calquera outro profesional que participe na atención ao alumno/a.

-  Duración mínima de un curso.

b) Agrupamentos flexibles.

Consiste en realizar desdobramentos transitorios co alumnado de distintos grupos do mesmo
nivel cun atraso académico xeneralizado para constituír grupos específicos nunha ou varias
materias.

A intención desta medida organizativa é apoiar alumnos/as menores de 16 anos
escolarizados fundamentalmente nos primeiros cursos de ESO, con dificultades de
aprendizaxe ou que non acadaron os obxectivos mínimos do curso ou ciclo e cando se
considere que esta medida pode resultar apropiada para garantir a eficacia da repetición ou
despois de promocionar con materias pendentes e/ou dificultades sen superar. Normalmente
trátase de alumnado con dificultades xeneralizadas de aprendizaxe naquelas materias que
reclaman unha atención máis individualizada, ben polo seu carácter instrumental como é o
caso das matemáticas e as linguas, ben, polo seu peso conceptual (Xeografía e Historia e
ciencias da natureza).

Terá carácter de Reforzo Educativo e a súa flexibilidade permite que un alumno/a regrese co
grupo ordinario de referencia en canto supere as dificultades. Tamén pode incorporarse
alumnado ao agrupamento en calquera momento cando se considere por parte do equipo
docente que esta é unha medida apropiada e sempre que se teñan aplicado previamente
MAD ordinarias..

11



O alumnado poderá permanecer no agrupamento flexible unicamente parte do horario
semanal. En todo caso, o alumno/a pertence para todos os efectos a un grupo ordinario de
referencia. Para asegurar a súa efectividade, consideramos que o número máximo de
alumnos/ as de cada agrupamento flexible non debería ser superior a 10.

Cando a organización do centro o permita, é recomendable que o profesorado do
agrupamento imparta docencia nos grupos de referencia.

Alumnado destinatario

- Alumnado escolarizado fundamentalmente nos primeiros cursos de ESO que presenta un
atraso académico xeneralizado, con dificultades de aprendizaxe e que recibiron ou reciben
outras medidas ordinarias de atención insuficientes para superar o seu atraso a pesar do
aproveitamento das mesmas.

- Alumnado que non acadou os obxectivos e competencias básicas de diversas materias en
1° e 2° de ESO e para o que esta medida se considere esencial coa fin de garantir que a
permanencia un ano máis no curso resulta eficaz para paliar as súas dificultades.

- Alumnado que promociona con materias pendentes ou por imperativo legal (dentro da ESO
ou de Primaria á ESO)

c)  Apoio do profesorado especialista en pedagoxía terapéutica.

Será susceptible de ser atendido polo profesorado especialista en pedagoxía terapéutica (PT)
o alumnado con necesidades educativas especiais e dificultades de aprendizaxe
diagnosticadas previamente ou que poidan xurdir ao longo do proceso educativo.

Tendo en conta o principio de inclusión que debe guiar a atención á diversidade do alumnado,
o apoio do profesorado especialista en PT desenvolverase dentro da aula ordinaria sempre
que sexa posible. A decisión de que un alumno/a sexa atendido/a fóra da aula ordinaria
nalgunha hora concreta será excepcional, estará baseada en criterios pedagóxicos e de
integración social e corresponderá ao departamento de orientación oída a opinión do
profesorado afectado e coa autorización por escrito da familia.

O profesorado de PT ten unha programación anual propia, individualizada para cada alumna/o
e de caracter terapéutico, e non ten, polo tanto, que seguir o currículo das materias nas que
entra a apoiar ao alumnado. Pode facelo ou non, dependendo de se os contidos curriculares
que se están traballando se adaptan á programación de PT.

A atención do alumnado por PT é unha medida extraordinaria que debe limitarse a aqueles
casos nos que as medidas ordinarias teñan demostrado ser insuficientes. Sendo un recurso
limitado, as horas de atención polo profesorado de PT das que se dispoña serán distribuídas
polo departamento de orientación en base aos seguintes criterios:

- Carácter preventivo: Priorizarase ao alumnado de menor idade, xa que a atención de
PT considérase unha medida non só de intervención nas dificultades actuais senón de
prevención das futuras.

- Economía de recursos: Darase prioridade ao apoio naquelas aulas na que haxa maior
número de alumnado con NEE ou NEAE que se poda beneficiar da atención
especializada.

- Igualdade de dereitos: Terá atención de PT de xeito prioritario o alumnado que non
podería seguir o seu proceso educativo en igualdade de condicións se non contara con

este rescurso: Alumnado con discapacidade recoñecida -física ou intelectual-,
adaptacións curriculares individualizadas, problemas graves de comportamento ou
dificultades comunicativas graves.

Porén, o profesorado de PT poderá atender a alumnado con diagnósticos máis leves,
problemas de conduta puntuais ou NEAE sempre que conte con dispoñibilidade horaria unha
vez atendido o alumnado prioritario.

d)  Flexibilización da duración do período de escolarización.

Medida extraordinaria que se pode aplicar a alumnado con altas capacidades para o que se
solicita adiantar un curso tras un proceso regulado de valoración, con autorización da súa
familia e sempre que se teñan aplicado medidas de atención á diversidade tanto ordinarias
como extraordinarias sen que teñan sido suficentemente efectivas para paliar o desfase
curricular da alumna ou alumno.

e)  Grupos de adquisición das linguas.

Trátase de programas destinados a asegurar unha competencia lingüística básica do
alumnado estranxeiro cun descoñecemento total ou parcial das linguas obrigatorias en Galicia.
O obxectivo é que poidan adquirir un mínimo de capacidade de expresión e comunicación
antes de realizar o horario lectivo completo incorporados ao seu nivel e grupo. (Esta medida
dependerá de que exista un grupo suficiente de alumnado e dos recursos persoais e de
espazo no centro)

f)  Grupos de adaptación da competencia curricular.

Trátase de instaurar e reforzar aprendizaxes básicas non iniciadas ou sen consolidar
mediante un traballo individualizado ou en pequenos grupos, cos materiais e estratexias
didácticas axeitadas para alumnado estranxeiro cun nivel de competencia curricular moi baixo,
independentemente do momento en que se incorporan ao instituto e despois dunha valoración
das súas necesidades. (Esta medida dependerá de que exista un grupo suficiente e dos
recursos persoais e de espazo no centro)

g) Integración de materias en ámbitos de coñecemento

Coa finalidade de facilitar o tránsito do alumnado entre a educación primaria e o primeiro curso
de educación secundaria obrigatoria, a consellería con competencias en materia de educación
e, de ser o caso, os centros docentes, poderán agrupar as materias do primeiro curso en
ámbitos de coñecemento. Este tipo de agrupación deberá respectar os contidos, os
estándares de aprendizaxe avaliables e os criterios de avaliación de todas as materias que se
agrupan, así como o horario asignado ao conxunto delas. Esta agrupación terá efectos na
organización das ensinanzas, pero non así nas decisións asociadas á avaliación e á
promoción.

h) Formación profesional básica.

O instituto imparte un ciclo de Formación Profesional Básica de Comercio, ao que se poderá
incorporar o alumnado que cumpla os criterios establecidos na normativa (ver punto 10
apartado e). Trátase de ensinanzas de Formación Profesional que cumplen unha función de
atención á diversidade posto que permiten atender de un xeito máis práctico a alumnado que,

de outro xeito, tería risco de non finalizar a Educación Secundaria Obrigatoria.

Superando un ciclo de FP básica obtense o título profesional básico correspondente ás
ensinanzas cursadas. Adicionalmente, segundo o Real decreto lei 5/2016, do 9 de decembro,
de medidas urxentes para a ampliación do calendario de implantación da Lei orgánica
8/2013, do 9 de decembro, para a mellora da calidade educativa, o alumnado que obteña un
título de formación profesional básica poderá obter tamén o título de educación secundaria
obrigatoria sempre que, na avaliación derradeira do ciclo formativo, o equipo docente
considere que alcanzaron os obxectivos da educación secundaria obrigatoria e adquiriron as
competencias correspondentes.

5.- CONCRECIÓN DAS ACTUACIÓNS DOS DISTINTOS PROFESIONAIS EN
RELACIÓN ÁS MEDIDAS DESEÑADAS PARA O CENTRO

Xefatura do departamento de orientación:

- Realizar as avaliacións psicopedagóxicas do centro por solicitude do profesorado, do
equipo directivo, as familias ou a inspección educativa.

- Planificar, coordinar e avaliar as medidas de atención á diversidade conforme ao
procedemento e criterios establecidos no Plan de atención á diversidade e no Proxecto
curricular do centro.

- Responsabilizarse, cando cumpra, da elaboración dos informes psicopedagóxicos e da
súa custodia.

- Coordinar as accións do profesorado especialista en pedagoxía terapéutica na atención
do alumnado con necesidades educativas especiais.

- Elevar á xefatura de estudos, cando cumpra, a proposta de organización da docencia
para o alumnado con necesidades específicas de apoio educativo.

- Participar nas sesións de avaliación para o deseño, desenvolvemento e avaliación de
actuacións conxuntas que permitan a coherencia das respostas educativas ao
alumnado en xeral e con necesidades educativas especiais en particular.

- Favorecer a comunicación coas familias e facilitar a coordinación das titorías na
detección de necesidades e no seguimento e aplicación das medidas adoptadas

- Coordinarse cos servizos externos aos centros que atendan ao alumnado (Servizos de
psiquiatría e neuroloxía, gabinetes psicopedagóxicos privados, etc.) sempre que o
autoricen as familias do alumnado.

- Elaborar e actualizar o Plan de Atención á diversidade.

Profesorado de pedagoxía terapéutica

- Participar na avaliación inicial do alumnado que acceda á educación secundaria
obrigatoria e, cando cumpra, naquelas sesións de avaliación que afecten a alumnado
con necesidades educativas especiais.

- Colaborar na elaboración, seguimento e avaliación das adaptacións curriculares
individuais, así como das medidas de reforzo, se é o caso, e daqueloutras dirixidas á
atención á diversidade do alumnado.

- Prestarlle atención docente directa ao alumnado con necesidades educativas
especiais que así o requira conforme ao establecido na súa programación e en
coordinación co profesorado das distintas materias e da xefatura do departamento de
orientación.

Profesorado titor

- Coordinar o proceso avaliador, tanto na avaliación inicial como no resto de
avaliacións, para valorar as necesidades educativas, recollendo información sobre as
dificultades do alumnado e as propostas de medidas de atención á diversidade co
asesoramento e colaboración do departamento de orientación.

- Coordinar ao equipo docente para asegurar a coherencia educativa no
desenvolvemento das programacións facilitando o seu axuste ao grupo, sobre todo
nos casos de atención ás necesidades educativas especiais.

- Elaborar os informes individualizados preceptivos coa decisión e valoración do equipo
docente para a proposta dalgunhas medidas de atención á diversidade
extraordinarias que así o requiran.

- Informar ás familias das medidas de atención educativa propostas para as súas fillas e
fillos, das súas implicacións académicas e das alternativas a elas, e solicitar a súa
autorización por escrito. Para esta tarefa poderán solicitar a colaboración da xefatura
do departamento de orientación.

Profesorado de reforzo e de agrupamentos flexibles.

- Impartir docencia directa ao alumnado con necesidade específica de apoio educativo
seguindo as directrices dos respectivos departamentos.

- Coordinarse co profesorado que imparte clase das materias obxecto de reforzo nos
grupos de referencia.

- Colaborar e coordinarse co departamento de orientación para o axuste da resposta
educativa en función da existencia ou non de dificultades específicas de aprendizaxe.

6.- DETERMINACIÓN DOS CRITERIOS PARA A ORGANIZACIÓN E DISTRIBUCIÓN DOS
RECURSOS E A APLICACIÓN DAS MEDIDAS PROPOSTAS

- A aplicación, organización e distribución das medidas propostas dependerá, en primeiro
lugar, da dispoñibilidade de recursos persoais (profesorado con horario suficiente nos
departamentos implicados), de espazos adecuados e aulas libres no caso das medidas de
carácter grupal, e, nalgúns casos, da posibilidade de contar con recursos materiais e medios
audiovisuais e tecnolóxicos apropiados.

- Tamén dependerá do tipo de dificultades e necesidades que se detecten ao inicio de cada
curso e da valoración do tipo de medidas máis axeitadas para atendelas. No caso de
propoñer medidas de carácter organizativo que supoñan a formación de grupos, dependerá
de que exista un número de alumnos/as suficiente cun perfil apropiado para poñelas en
práctica.

- Flexibilidade curricular e organizativa na aplicación das medidas, tanto ordinarias como
extraordinarias: Reorganización axeitada dos recursos persoais e materiais do centro cando
se detecten novas necesidades educativas en calquera momento do curso.

- A maioría das medidas de carácter ordinario pode desenvolvelas o profesorado na súa aula
informando simplemente ao profesorado titor, ao departamento de orientación e ás familias,
seguindo os criterios establecidos nos departamentos correspondentes e neste Plan de
Atención á Diversidade.

- Priorizar as medidas de carácter organizativo (desdobres, agrupamentos, grupos de reforzo

e recuperación de pendentes) así como os apoios individualizados nos primeiros cursos de
ESO.

- A finalidade de todas as medidas de atención á diversidade será, entre outras, o reforzo
das competencias de carácter instrumental (Comprensión lectora, expresión e comprensión
escrita, cálculo)

- Os programas de reforzo ou de recuperación de pendentes, no caso de que os
departamentos decidan organizalos, realizaranse dentro do horario lectivo sempre que sexa
posible e o alumnado destinatario teña concedida a exención de francés nos dous primeiros
cursos de ESO.

- En calquera caso, a dirección do centro, en función da información achegada polo
departamento de orientación e o resto dos departamentos sobre as necesidades de
atención á diversidade que se presentan, tanto ao inicio como en calquera momento do
curso, decidirá e concretará no plan de actuación anual que medidas son as máis
pertinentes para adoptar en cada curso ou nivel educativo.

- No cuarto curso de ESO, a optatividade, a través da organización de itinerarios, responderá
tamén á diversidade, adecuando o currículo aos diversos intereses e capacidades.

7.- MECANISMOS DE COORDINACIÓN E COLABORACIÓN INTERNOS ASÍ COMO CON
OUTRAS ETAPAS EDUCATIVAS E COS CENTROS ADSCRITOS OU DE ADSCRICIÓN

- Para asegurar un desenvolvemento adecuado das actividades de reforzo e apoio é
necesario establecer unha coordinación entre o profesorado que imparte estes reforzos e o
profesorado das materias, especialmente das instrumentais. Os departamentos determinarán
as directrices que rexerán esta coordinación co obxecto de lograr a conexión e continuidade
entre o traballo que se realiza na aula e o que se realiza nos reforzos e apoios, así como o
seu peso na avaliación da materia.

- O departamento de orientación realizará a coordinación preceptiva co departamento de
orientación dos centros adscritos, CEIP O Coto e CPI San Vicente de A Baña, e trasladará
aos equipos docentes a información sobre o alumnado necesaria para a súa atención
educativa.

- A xefatura do departamento de orientación manterá unha reunión semanal co profesorado
titor de cada nivel de ESO, incluída nos horarios, para coordinar as actuacións da titoría e
para realizar un seguimento do alumnado con NEE e NEAE

- As reunións da Comisión de Coordinación Pedagóxica servirán como contexto para a
toma de decisións sobre novas MAD a implantar ou sobre a pertinencia de continuar coas
que se estean desenvolvendo. Cada membro da CCP terá a obriga de informar ao seu
departamento das decisións tomadas.

- Reunións de avaliación, tanto inicial como trimestrais e finais, onde en función da evolución
de cada alumna/o se tomarán as decisións sobre a aplicación de medidas ordinarias ou
extraordinarias se as anteriores teñen demostrado ser insuficientes.

- Reunións extraordinarias convocadas pola Xefatura de Estudos para informar sobre novos
diagnósticos de alumnado e decidir as medidas a aplicar.

8.- CANLES DE COLABORACIÓN COAS NAIS, PAIS OU TITORES LEGAIS DO
ALUMNADO E COS DIFERENTES SERVIZOS EXTERNOS AO CENTRO

As familias do alumnado con NEE ou NEAE terán información actualizada sobre a marcha
do proceso educativo das súas fillas ou fillos, das medidas que se están a aplicar e o
aproveitamento das mesmas. Esta información se lles facilitará polas seguintes canles:

- Reunións preceptivas do profesorado titor coas familias do alumnado ao comezo de
cada curso.

- Reunións periódicas do profesorado titor coas familias, que no caso do alumnado con
medidas de atención á diversidade terá unha frecuencia, como mínimo, trimestral.

- Atención e asesoramento por parte do departamento de orientación ás familias do
alumnado con NEE ou NEAE.

O departamento de orientación do centro manterá unha coordinación frecuente con aquelas
institucións implicadas na situación familiar, social e escolar do alumnado: Servizos Sociais
do Concello de Negreira, Servizo de Menores, USMIX do CHUS, Asociacións e fundacións
de interese educativo, gabinetes psicopedagóxicos ou médicos, etc.

9.- PROTOCOLOS PARA A SOLICITUDE E/OU AUTORIZACIÓN DALGUNHAS MEDIDAS
DE ATENCIÓN Á DIVERSIDADE

a) Reforzo con exención de 2ª lingua estranxeira:
1. O titor/a do curso anterior elabora un informe no que propón para esta medida a

un/ha alumno/a determinado a causa das dificultades que presenta na área
lingüística e pola necesidade de reforzar as competencias nesa área.

2. Infórmase á familia por parte da persoa titora para solicitar a súa conformidade
e autorización conforme ao anexo 1. Solicitarase a sinatura da familia mesmo
no caso de que rexeiten a medida proposta, para que conste. Todas as
autorizacións serán entregadas á xefatura do departamento de orientación para
o seu arquivo.

3. Elévase a proposta á dirección do centro quen autoriza ou non dita medida.

b) Asistencia á aula de Pedagoxía Terapéutica:

1. Proposta razoada do profesor/a que solicita dita medida ou, no caso de ser varias
persoas, da persoa titora, por escrito, indicando as medidas de atención á diversidade
ordinarias e extraordinarias levadas a cabo ata o momento e as razóns polas que
considera a necesidade do reforzo fóra da aula.

2. O departamento de orientación tomará a decisión respecto ao reforzo polo profesorado
especialista en PT fóra da aula ordinaria en función da dispoñibilidade de recursos e as
conclusións da avaliación psicopedagóxica da alumna ou alumno. No caso de non
estaren esta actualizada, se procederá a facer unha avaliación por parte da xefatura do
departamento antes de determinar a conveniencia ou non desta medida.

3. A xefatura do departamento de orientación informará á familia da proposta da medida e
solicitará a súa autorización por escrito conforme ao anexo 2. Solicitarase a sinatura da
familia mesmo no caso de que rexeiten a medida proposta, para que conste.

4. A xefatura do departamento de orientación informará á Dirección do centro, de ser o
caso, da decisión de que a alumna/o reciba apoio fóra da aula ordinaria, cantas horas á
semana e en que materias.

c) Adaptacións curriculares individualizadas:

1. Reunión coordinada pola xefatura de estudos á que asistirán a xefatura do
departamento de orientación e o profesorado que atende á alumna ou alumno. Nesta
reunión decidirase a pertinencia das ACI así como aqueles elementos do currículo
que deberán ser modificados.

2. Avaliación psicopedagóxica por parte da xefatura do departamento de orientación, no
caso de que non se conte cun informe psicopedagóxico actualizado.

3. A xefatura do departamento de orientación informará á familia da proposta, as
implicacións académicas e as materias obxecto de adaptación. Tamén solicitará a súa
autorización por escrito (anexo 3). Solicitarase a sinatura da familia mesmo no caso
de que rexeiten a medida proposta, para que conste. Elaboración da adaptación
curricular para cada materia por parte do profesorado que a imparte, co
asesoramento, se así o precisan, do departamento de orientación. Ditos documentos
serán entregados á xefatura do departamento de orientación no prazo que determine
a Xefatura de Estudos.

4. A xefatura do departamento de orientación elabora o Documento Individualizado de
Adaptación Curricular, que conterá os seguintes apartados.

*  Datos persoais do alumno/a

*  Datos físicos e de saúde

*  Datos psicosociais relevantes

*  Datos do contorno sociofamiliar

*  Datos educativos e pedagóxicos

*  Profesionais participantes
5. A xefatura do departamento de orientación entregará o DIAC e as adaptacións de cada

unha das materias á dirección do centro, que elevará a proposta á Inspección
Educativa para a súa aprobación.

6. A avaliación diagnostica, o documento de AC e o informe da inspección formarán parte
do expediente do alumno/a e terá carácter confidencial.

7. As ACI revisaranse de xeito trimestral. Cada profesor/a emitirá un informe no que se
reflictan as posibles variacións na aplicación das mesmas (cambios na secuenciación
de contidos, inclusión ou eliminación de elementos en función da evolución da
alumna/o, etc.)

d) Agrupamentos flexibles:

Na avaliación extraordinaria de setembro, na avaliación inicial, nas reunións de avaliación de
cada grupo ou en calquera momento no que se detecte a necesidade, os equipos docentes
decidirán que alumnado cumpre os requisitos necesarios para formar parte con
aproveitamento dun agrupamento flexible, se entenden que esta é unha medida apropiada
para atender as súas necesidades educativas.

O procedemento para para incluír un alumno/a nun agrupamento é o seguinte:

1. Proposta razoada do equipo docente do grupo ao que pertence o alumno ou alumna,
expresada mediante un informe individualizado que elaborará o profesorado titor en
colaboración co departamento de orientación. Nestes informes incluirase unha
xustificación pormenorizada das razóns polas que esta medida se considera a máis
apropiada: dificultades de aprendizaxe presentadas, competencias básicas
adquiridas, nivel de competencia curricular , medidas de atención realizadas e
aproveitamento das mesmas, circunstancias académicas relevantes do seu historial
escolar, materias obxecto de agrupamento, etc

2. Información por parte da persoa titora ás familias: Características desta medida, dos
seus obxectivos e organización solicitando a súa conformidade por escrito (anexo 4).
É necesario incidir no carácter flexible da mesma, de maneira que, cando un
alumno/a de agrupamento supere as dificultades que presenta, regresará ao seu
grupo de referencia. Solicitarase a sinatura da familia mesmo no caso de que rexeiten
a medida proposta, para que conste. Todas as autorizacións serán entregadas á
xefatura do departamento de orientación para o seu arquivo.

3. A decisión sobre a inclusión ou non dun alumno/a no agrupamento tomarase de xeito
consensuado entre o equipo docente, o departamento de orientación e a Xefatura de

e)  Formación Profesional Básica

Os requisitos que debe cumprir o alumnado de forma simultánea para acceder á FP Básica
(orde do 13 de xullo de 2015) son:

1. Ser proposto/a polo equipo docente.
2. Consentimento do pai, da nai ou dos/das titores/as legais.
3. Facer 15 ou 16 anos no ano de inicio do ciclo formativo.
4. Ter cursado o terceiro curso de educación secundaria obrigatoria ou,

excepcionalmente, ter cursado o segundo curso.

A proposta do equipo docente, tamén poderá solicitar a admisión na FP Básica o alumnado
de 17 anos feitos no ano de inicio do ciclo formativo, escolarizado na educación secundaria
obrigatoria.

Para realizar a proposta de incorporación dun alumno ou dunha alumna a un ciclo formativo
de formación profesional básica seguirase o procedemento seguinte:

a.- O equipo docente dos grupos da educación secundaria obrigatoria con alumnado que
poida ser proposto para realizar ciclos formativos de formación profesional básica, xunto coa
xefatura do departamento de orientación dos centros públicos, realizarán unha reunión onde
se analice a situación escolar do alumnado en risco de non alcanzar o título de graduado en

educación secundaria obrigatoria. Nesta reunión establecerase unha relación de alumnado
susceptible de se incorporar ás ensinanzas de formación profesional básica, que será
asinada por todo o equipo docente e a xefatura do departamento de orientación. Dita reunión
poderá coincidir coa avaliación ordinaria de xuño ou a extraordinaria de setembro.

b.- Posteriormente, o titor ou a titora elaborará para cada alumno ou alumna o consello
orientador segundo o modelo establecido na lexislación, co asesoramento da xefatura do
departamento de orientación, no que se fará constar:

•  O grao de logro dos obxectivos e de adquisición das competencias que xustifican a
proposta.

•  As dificultades de aprendizaxe presentadas.

•  As medidas de atención á diversidade aplicadas, de ser o caso.

•  Os motivos razoados polos que o equipo docente considera a conveniencia de que o
alumno ou a alumna se integren nun ciclo formativo de formación profesional básica.

O consello orientador emitirase por duplicado e irá asinado polo titor ou a titora do alumno
ou da alumna, en nome do equipo docente, o xefe ou a xefa do departamento de
orientación e a persoa encargada da dirección do centro educativo.

c.- A dirección do centro comunicaralles ao pai, á nai ou aos/ás titores/as legais do alumno
ou da alumna que este/a foi proposto/a para un ciclo formativo de formación profesional
básica, e entregará un exemplar do consello orientador e o documento no que, de ser o
caso, darán o consentimento para incorporar o alumno ou a alumna a estas ensinanzas

O departamento de orientación colaborará coa dirección do centro para informar o alumnado
e as familias do alumnado proposto acerca das características xerais e das finalidades dos
ciclos formativos da formación profesional básica.

d.- O documento de consentimento deberá vir debidamente cuberto e asinado por calquera
dos/as titulares da patria potestade ou representantes legais. No caso de separación ou
divorcio destes, será necesaria a sinatura de ambos os proxenitores, agás nos supostos de
alumnado afectado por situacións de violencia de xénero ou de que a patria potestade estea
atribuída, con carácter exclusivo, a un deles. Nestes casos, será necesario presentar, xunto
co documento, a resolución xudicial correspondente para o seu cotexo polo centro educativo.

e.- No caso de que os pais, as nais ou os/as titores/as legais do alumno ou da alumna dean o
consentimento para o/a incorporar a estas ensinanzas, a dirección do centro educativo
entregaralles o documento de comunicación de incorporación á formación profesional básica
segundo o modelo que establece a Orde.

f.- Un exemplar do consello orientador e, de ser o caso, do documento de consentimento
incluirase no expediente académico.

10.- PROCESOS DE SEGUIMENTO, AVALIACIÓN E MELLORA DO PLAN

O seguimento do presente PXAD será contínuo e realizarase en diversos niveis.

● Nas reunións de coordinación semanal do profesorado titor da ESO coa xefatura do
departamento de orientación.

● Na reunión de coordinación didáctica semanal da xefatura do departamento de
orientación co profesorado de Pedagoxía Terapéutica.

● Nas avaliacións preceptivas: avaliación inicial, nas tres avaliacións ordinarias do curso
e na reunión da avaliación extraordinaria de setembro.

● Nas reunións que convoque a xefatura de estudos co profesorado dun alumno/a ou
grupo determinado co obxectivo de establecer criterios e pautas de actuación respecto
ás necesidades educativas dun alumno/a ou grupo, e se é o caso, tomar decisións
sobre medidas de atención á diversidade.

● A xefatura do departamento de orientación realiza a memoria final do curso incluíndo a
valoración global das medidas de atención á diversidade aplicadas o os seus
resultados. Tamén inclúe aquelas propostas de mellora acordadas no departamento
para o curso vindeiro.

● A dirección do centro, cos aportes e achegas dos diversos departamentos, realiza a
valoración global do desenvolvemento do Plan de atención á diversidade e propón os
obxectivos e cambios para o curso seguinte no Plan Xeral Anual do centro.

11. ANEXOS.

Todas as autorizacións deberán imprimirse en papel oficial do centro cos logotipos que
correspondan no momento do seu uso.

Anexo 1: Autorización para a exención da segunda lingua estranxeira

D/Dª………………………………………….con DNI………………………..nai/pai/titor-a legal da/o
alumna/o………………………………………………………………………………………………….

(SINALAR CUN X A QUE PROCEDA)

ACEPTO:

NON ACEPTO:

Que o meu fillo/a estea exento da materia de Segunda Lingua estranxeira durante o presente
curso. No seu lugar recibirá reforzo educativo naqueles aspectos nos que se detectasen as
dificultades. Nos seus documentos de avaliación figurará coa mención de Exento, o reforzo
non levará unha cualificación nin, polo tanto, contará para a media da etapa.

Negreira…..de…...de 202..

Asinado:

Anexo 2: Autorización para a asistencia á aula de Pedagoxía Terapéutica.

D/Dª………………………………………….con DNI………………………..nai/pai/titor-a legal da/o
alumna/o………………………………………………………………………………………………….

(SINALAR CUN X A QUE PROCEDA)

ACEPTO:

NON ACEPTO:

Que o meu fillo/a reciba apoio por parte da profesora especialista en Pedagoxía Terapéutica
fóra da aula ordinaria durante.....horas á semana nas materias de………...coa fin de que poda
ter unha atención individualizada que axude a corrixir/superar as necesidades presentadas
nestas materias.

Negreira…..de…...de 202..

Asinado:

Anexo 3: Autorización para as adaptacións curriculares.

D/Dª………………………………………….con DNI………………………..nai/pai/titor-a legal da/o
alumna/o………………………………………………………………………………………………….

(SINALAR CUN X A QUE PROCEDA)

ACEPTO:

NON ACEPTO:

Que se realicen adaptacións curriculares á miña filla/o conforme ao establecido na orde de 6
de outubro de 1995 nas materias de…….Fun informada/o das implicacións académicas de dita
medida en canto á promoción de curso e a titulación.

Negreira…..de…...de 202..

Asinado:

Anexo 4: Autorización para a incorporación a agrupamentos flexibles.

D/Dª………………………………………….con DNI………………………..nai/pai/titor-a legal da/o
alumna/o………………………………………………………………………………………………….

(SINALAR CUN X A QUE PROCEDA)

ACEPTO:

NON ACEPTO:

A inclusión da miña filla/o no agrupamento flexible realizado nas seguintes
materias……………………….......…..durante o presente curso, coa fin de que poda ter unha

maior atención individualizada que axude a corrixir/superar as necesidades presentadas
nestas materias. Fun informada/o das características desta medida e de que aparecerá
reflectida no boletín de cualificacións como “reforzo”.

Negreira…..de…...de 202..

Asinado:

